
గుణాభావఫలోత్ప్రేక్ష —

	చ.	
తెగువరి యై చెలంగుభవదీయకృపాణము వైరికోటియం

దగణితదానకేలిరత మయ్యును జీవన మీ దటన్న లో

భగుణము లేమికిం బలె విపక్షనృపాలుర కెల్ల జీవనం

బొగిఁ దృణవృత్తి నిచ్చువిజయోన్నత శ్రీనరసింహభూవరా.

ద్రవ్యస్వరూపోత్ప్రేక్ష —

	సీ.	
సటలెకా నొకకొంత చాలదు పౌరుషం, బాయుధప్రౌఢి యింతైన లేదు

జనన మెంచినఁ బ్రదోషంబుపా లౌట మా, టికిఁ బుట్టినట్టిచోటికిని జేటు

నెఱిఁ జిన్నవాని కెన్నిక గానితనబల్మి, ద్వేషిఁ గన్నను నోరు చెఱచుకొనుట

పాటింప నోరి బొబ్బాట మేనడిగాని, ఘోరాజిలో బుసకొట్టుచుంట



	 







	తే.	
కొదవ దన కంచుఁ గ్రమ్మఱ నుదితుఁ డైన, యల్ల నరసింహుఁడును బోలె నసమసమర

సృమరఘోరప్రతాపుఁ డై చెలఁగు దౌర, సరసగుణహార యోబయనరసధీర.

ద్రవ్యాభావస్వరూపోత్ప్రేక్ష —

	సీ.	
పొగ డొందుచదలేటిపొందామరలు గోసి, శిరసులనొఱపుగాఁ జెరువువారు

చలిదేఱుకల్పకాసవరసంబులకుఁ ద, త్కోరకంబులతావి గూర్చువారు

వేల్పుఁగన్నియల నేవేళదేశీయంపు, బిట్టుఁ జేతల గాసి పట్టువారు

నమరునే జాజల్లు లగు నని బేసితా, పసులకూర్చము లూడ్వఁ బఱచువారు



	 







	తే.	
నగుచు భవదసివిదళితయవననృపతు, లహరహము రాయిడి యొనర్ప నమరపురము

వాసవుఁడు లేనికైవడి వఱలుచుండు, నననుతాటోప యోబయనరసభూప.

ద్రవ్యహేతూత్ప్రేక్ష —

	క.	
నరసింహ యోబభూవరు, నరసింహ భవద్భుజాగ్రనటదనిచి భూ

పరిచితరాహువుచేఁ బలె, నరి తేజోభానుబింబ మపహృత మయ్యెన్.

ద్రవ్యాభావహేతూత్ప్రేక్ష —

	చ.	
స్థిరబల యోబభూవరునృసింహ భవన్నవకీర్తి భూనభోం

తరముల నిండఁ దద్రుచివితానములోన విలీన మౌసుధా

శరనిధి లేమిచే బలెఁ బ్రశాంతనిరంతరతావకాశయాం

తరసుఖవాస మందె మురదానవభంజనుఁ డెల్లకాలమున్.

ద్రవ్యఫలోత్ప్రేక్ష —

	ఉ.	
రాజపురందరుండ వయి రంజిలు నీ కుచితంబు గాఁగ నీ

రాజితకీర్తి యభ్రగజరా జయి యున్కికిఁ గాదె తారకా

